
Abstrak: Penghasilan kek berhias merupakan eleman yang memerlukan kemahiran yang sangat teliti dan halus 

untuk menghasilkannya. Penggunaan peralatan yang betul dan lengkap sangat membantu dalam penyediaan kek 

tersebut. Alatan menghias yang pelbagai banyak terjual dan boleh didapati dari pelbagai pelantar namun, 

kebanyakan peralatan dijual secara berasingan dan ini menyebabkan individu yang memerlukan peralatan yang 

lengkap terpaksa membeli alat yang banyak sekaligus menyukarkan proses penyimpanan. Inovasi Cake Kit H2M2 

dihasilkan bagi membantu menyelesaikan masalah pemilihan alat yang tepat bagi proses menghias kek serta 

memudahkan penyimpanan peralatan tersebut. Kit seumpama ini adalah yang pertama di pasaran. Ini kerana kit 

yang sedia ada hanyalah tertumpu kepada peralatan serbaguna bagi kelengkapan alatan pertukangan. Cake Kit H2M2 

mempunyai ciri rekaan khas iaitu ianya ringan, mudah dikendalikan serta dibuat menggunakan kain jenis kalis air 

dan tahan lama. Cake Kit H2M2 boleh dimanfaatkan oleh pelbagai pihak samada home bakers, kedai bakeri, jabatan 

pastri di hotel mahupun pelajar Program Bakeri dan Pastri. 

1. PENGENALAN 

 Pada dasarnya, pemilihan alat yang tepat dalam melakukan sesuatu pekerjaan adalah sangat 

penting. Inovasi kit ini adalah berpusatkan kepada objektif bagi membantu dalam mempercepatkan 

kerja-kerja menghias kek serta memudahkan penyimpanan peralatan tersebut untuk penggunaan 

seterusnya. Oleh sebab yang demikian, kit ini dilengkapi dengan alat yang diperlukan bagi tujuan 

tersebut. Oleh kerana pelanggan sekarang menuntut hiasan kek yang berbagai, serta suasana 

persekitaran yang semakin kompetitif, pelajar perlu menguasai teknik yang lebih canggih bagi 

memenuhi kehendak pelanggan (Tien et. al, 2020).  

Penghasilan produk inovasi ini adalah sangat penting bagi membantu pelajar dalam 

meningkatkan kemahiran dengan menguasai pelbagai teknik menghias kek. Secara khususnya, produk 

ini membantu pelajar Program Bakeri dan Pastri, Kolej Vokasional Sungai Petani 2 di semua peringkat 

pengajian supaya dapat menjalani latihan menghias kek pada bila-bila masa dan di mana sahaja, 

menggunakan kit yang serba lengkap. Jika diteliti dengan lebih mendalam, penghasilan Cake Kit H2M2 

secara tidak langsung meringankan beban kerja buat pelajar serta pensyarah. Ini mungkin dilihat 

sebagai perkara kecil namun, ia sebenarnya membantu mengurangkan stress yang mana mungkin 

memberi impak kepada kesihatan mental dikala berhadapan dengan pandemik Covid-19 ini (Baker et. 

al, 2020). 

 

2. KAEDAH & BAHAN 

Proses menyediakan kit ini bermula dengan proses melakar, memotong dan menjahit, 

memasukkan alat diakhiri dengan kemasan akhir. Kit ini dilengkapi alatan seperti bag piping & nozel, 

scraper, wire whisk, sudu penyukat, spatula plastik dan besi, berus pastri serta collapsible turn table bagi 

memudahkan sekaligus mempercepatkan proses menghias kek. 

 

 
 

Rajah 1.  Peralatan Cake Kit H2M2 
 

 

3. DAPATAN KAJIAN 

Responden bagi dapatan kuantitatif terdiri daripada 56 orang pelajar semester 1 dan 3 Diploma 

Bakeri dan Pastri Kolej Vokasional Sungai Petani 2.  Rajah 2 menunjukkan dapatan berkaitan fungsi 

penggunaaan Cake Kit H2M2. 91.1% responden bersetuju bahawa kit ini lengkap berbanding 8.9% 

responden yang tidak bersetuju. Bagi soalan seterusnya, dapatan menunjukkan sebanyak 96.4% 

responden mengakui bahawa kit ini sangat membantu dalam meningkatkan kemahiran mereka dalam 

menghias kek. 

Rajah 2. Fungsi produk 

 

  

Dapatan bagi soalan 16 menunjukkan kek yang pelajar hias semakin berkualiti dengan 96.4% 

responden bersetuju dengan penyataan tersebut, manakala selebihnya masih belum mencapai teknik 

menghias yang diperlukan. Soalan seterusnya menunjukkan kesemua pelajar sepakat bersetuju bahawa 

kit ini sesuai digunakan oleh pelajar Bakeri dan Pastri. 

 

 

 

 

 

 

 

 

 

 

 

 

 

 

 

 

 

 

Rajah 3. Keberkesanan produk 

4. PERBINCANGAN 

Kajian perbandingan turut dilakukan bagi mengenalpasti keberkesanan penggunaaan produk 

inovasi Cake Kit H2M2 terdapat pelajar. Dua orang pelajar yang mempunyai kemahiran yang sama telah 

menghias kek dengan hiasan yang sama tetapi salah seorangnya dibekalkan dengan Cake Kit H2M2 

manakala seorang lagi menggunakan alatan yang tersedia di bengkel. Akhir dapatan menunjukkan 

pelajar yang menggunakan Cake Kit H2M2 berjaya menyiapkan hiasan kek dalam masa sejam manakala 

pelajar yang tidak menggunakan kit ini terpaksa mengambil masa dua jam setengah. Perbandingan ini 

menunjukkan perbezaan yang sangat ketara. 

 

5. KESIMPULAN 

 Potensi Cake Kit H2M2 adalah sangat tinggi dan boleh dikomersialkan. Ia merupakan alat yang 

pertama seumpamanya dan berpusatkan latihan menghias kek sebagai penggunaan utama. Kit ini 

mampu menarik minat pelajar serta individu lain yang ingin menceburi bidang menghias kek. Mereka 

boleh mendalami serta mengasah bakat dengan cara melakukan latihan secara konsisten sehingga 

menunjukkan peningkatan. Melalui inovasi yang telah dihasilkan, Cake Kit H2M2 dipercayai dapat 

memberi faedah kepada semua pelajar Program Bakeri dan Pastri di 11 Kolej Vokasional Malaysia lain 

yang menawarkan program yang sama. Reka bentuk kit ini sangat berfungsi (functional) dan ringan 

kerana didatangkan dengan peralatan menghias kek yang lengkap dan menjadikan ianya mudah untuk 

digunakan.  

